
___________________ 2015 թվականի N ____Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Պետական կենսաթոշակների մասին» Հայաստանի Հանրապետության օրենքի 33-րդ հոդվածի 4-րդ մասի, 36-րդ հոդվածի 5-րդ մասի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի մայիսի 5-ի «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման մեջ կատարել հետևյալ փոփոխությունը և լրացումները`

1 որոշման N 3 հավելվածում 2-րդ կետի 2.1-րդ ենթակետը շարադրել հետևյալ խմբագրությամբ.

2.1) մինչև 2014 թվականի հուլիսի 1-ը հատուկ քննչական ծառայության ծառայողի (հատուկ քննչական ծառայության պետի, նրա տեղակալի, հատկապես կարևոր գործերի ավագ քննիչի և հատկապես կարևոր գործերի քննիչի) ծառայության ժամանակահատվածը:».

2) որոշման N 3 հավելվածի 2-րդ կետը լրացնել հետևյալ բովանդակությամբ 2.2-րդ ենթակետով.

«2.2) մինչև հատուկ քննչական ծառայության ծառայողի պաշտոն զբաղեցնելը քննիչի պաշտոնում աշխատած ժամանակահատվածը, եթե հատուկ քննչական ծառայության ծառայողի պաշտոնից ազատվել է մինչև 2014 թվականի հուլիսի 1-ը:».

3) որոշման N 10 հավելվածը լրացնել հետևյալ բովանդակությամբ 25.1-րդ կետով.

«25.1. Եթե Հայաստանի Հանրապետության հետ կենսաթոշակային ապահովության բնագավառում միջպետական համաձայնագիր կնքած պետություն մշտական բնակության մեկնած անձի կենսաթոշակի գործն ուղարկվել է այդ պետություն, ապա նրան չվճարված կենսաթոշակի գումարը վճարելու համար, բացի սույն կարգի 25-րդ կետում նշված փաստաթղթերից, ներկայացվում է նաև այդ պետության իրավասու մարմնի տված փաստաթուղթը նրան կենսաթոշակ նշանակելու ժամկետի մասին::

2. Մինչև 2014 թվականի հուլիսի 1-ը հատուկ քննչական ծառայության ծառայողի պաշտոնից ազատված և առնվազն 20 տարվա զինվորական ծառայության ստաժ ունեցող անձի կենսաթոշակի չափը հաշվարկվում է մինչև 2014 թվականի հուլիսի 1-ը գործող օրենսդրությամբ սահմանված կարգով, եթե անձը կենսաթոշակ նշանակելու համար դիմումը ներկայացրել է մինչև սույն որոշումն ուժի մեջ մտնելը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

ՀՀ աշխատանքի և սոցիալական հարցերի նախարար Արտեմ Ասատրյան
Հիմնավորում

Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագծի ընդունման

1. Առկա իրավիճակը և խնդիրները

Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 3 հավելվածով հաստատված է կենսաթոշակ նշանակելու համար զինվորական ծառայության ստաժը հաշվարկելու կանոնները:

Համաձայն նշված հավելվածի 2-րդ կետի՝ երկարամյա ծառայության զինվորական կենսաթոշակ նշանակելիս` <<Պետական կենսաթոշակների մասին>> ՀՀ օրենքի 18‑րդ հոդվածով սահմանված զինվորական ծառայության ստաժում օրացուցային հաշվարկով հաշվառվում է նաև հատուկ քննչական ծառայության ծառայողի ծառայության ժամանակահատվածը:

Հաշվի առնելով Պետական պաշտոններ զբաղեցրած անձանց սոցիալական երաշխիքների մասին ՀՀ օրենքի դրույթները, առաջարկվում է սահմանել, որ զինվորական ծառայության ստաժում հաշվառվում է մինչև 2014 թվականի հուլիսի 1-ը հատուկ քննչական ծառայության ծառայողի (հատուկ քննչական ծառայության պետի, նրա տեղակալի, հատկապես կարևոր գործերի ավագ քննիչի և հատկապես կարևոր գործերի քննիչի) ծառայության ժամանակահատվածը, ինչպես նաև մինչև հատուկ քննչական ծառայության ծառայողի պաշտոն զբաղեցնելը քննիչի պաշտոնում աշխատած ժամանակահատվածը, եթե հատուկ քննչական ծառայության ծառայողի պաշտոնից ազատվել է մինչև 2014 թվականի հուլիսի 1-ը:

Որոշման N 10 հավելվածի 25-րդ կետով սահմանված են կենսաթոշակ վճարելը վերսկսելու և չվճարված կենսաթոշակի գումարը վճարելու համար անհրաժեշտ փաստաթղթերը:

Հարկ է նկատի ունենալ, որ վերը նշված որոշման N 1 հավելվածի 51.3-րդ կետի համաձայն՝ համաձայնագրի մասնակից պետությունում բնակության իրավունք ունեցող Հայաստանի Հանրապետության քաղաքացու չվճարված կենսաթոշակի գումարը վճարվում է միայն այդ պետությունում կենսաթոշակ նշանակած չլինելու մասին փաստաթղթի առկայությամբ: Սակայն, Որոշման N 10 հավելվածի 25-րդ կետով սահմանված չէ համապատասխան փաստաթղթի անհրաժեշտությունը:

Ըստ այդմ, առաջարկվում է Որոշման N 10 հավելվածի 25-րդ կետով հստակեցնել, որ Հայաստանի Հանրապետության հետ կենսաթոշակային ապահովության բնագավառում միջպետական համաձայնագիր կնքած պետություններ մշտական բնակության մեկնող (մեկնած) անձի կենսաթոշակի գործն ուղարկելու դեպքում (կենսաթոշակի գործն ուղարկելուց հետո) չվճարված կենսաթոշակի գումարը վճարվում է այդ պետությունում անձին կենսաթոշակ նշանակելու ժամկետների մասին փաստաթղթի հիման վրա:

2. Առկա խնդիրներին առաջադրվող լուծումները

Հաշվի առնելով վերոգրյալը` ներկայացվում է ՀՀ կառավարության համապատասխան որոշման նախագիծ:

3. Ակնկալվող արդյունքը

Ներկայացվող նախագիծն ընդունվելու դեպքում կհստակեցվի կենսաթոշակ նշանակելու համար զինվորական ծառայության ստաժը հաշվարկելու կանոնները:

ՏԵՂԵԿԱՆՔ

Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում (անհրաժեշտ միջոցները նախատեսված են 2015 թվականի ՀՀ պետական բյուջեի նախագծով):

ՏԵՂԵԿԱՆՔ
Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագծի ընդունման առնչությամբ ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:






